
					Prawfddarllenwyd y dudalen hon


Na ddryllia'r gorsen yssig, 

Tydi ydyw'r Meddyg diddig da, 

Gwellha fy mriw, a gad fi yn fyw 

Fy Nuw, O clyw fi'r claf: 

Trwy ddrych dy Fab trugarog 

Edrych yn rhywiog ar fy haint; 

Gwna waeledd wr, fi'n golofn dwr 

I'th foli yn siwr fel saint."[1]






Ysgrech Mai. Paham "Ysgrech Mai," anhawdd dyfalu, os nad math o ostyngeiddrwydd, sef nad allai ei oreu gân ef i Fai fod namyn ysgrech. Pa beth bynnag oedd ei farn ef, hyn sydd amlwg, sef mai hon yw ei gerdd oreu o lawer. Dewisodd fesur dymunol, canodd yn rhwydd, a chanodd lawer syniad tlws, wedi ei wisgo yn eglur a thaclus. Nid gormod dweyd mai dyma'r gân i Natur oreu geir yng nghasgliad y Blodeugerdd. Amheuthyn ei darllen, er cael gwedd arall ar bethau rhagor Huw Morus a'i efelychwyr yn gweu beirniadaeth ar gymdeithas a'i harferion, nes gwneyd barddoniaeth namyn Llyfr y Diarhebion ar gân. Gall nad yw yn gwbl wreiddiol, oblegid mae llawer o debygolrwydd rhyngddi a'r gân flaenorol iddi yn y llyfr, o waith Rhys Ellis,—


	↑ Blodeugerdd, 267—9.

		 Golygwyd y dudalen hon ddiwethaf ar 8 Mawrth 2024, am 17:34.
	Mae'r testun ar gael o dan Creative Commons Attribution-ShareAlike License; 
gall telerau ychwanegol fod yn berthnasol.
Gweler y Telerau Gwasanaeth am fanylion.

